
ARGUMENTUM IN MATTHEUM °.

(Mai., ibid.)

Mattheus sicut in ordine primus ponitur, Evange- A Christus est, qui factus est ex muliere, factus skb

lium in Jud®a primus scripsit : fijus vocatio ad
Deum ex publicanis actibus fuit. Duorum patrum in
generatione Christi principia prasumens : unius,
cujus prima circumcisio carnis ; alterius, cujus se-
cundum cor electio fuit : et ex utrisque patribus
Cliristus ; sicque quaternario denario numero trifor-
miter posito, principium a credendi fide in electio-
nis tempus porrigens, ex electione in transmigra-
tionis diem dirigens ; atque a transmigratione usque
ad Christum definiens, decursam adventus Domini
esiendit generationem : ut et numero satisfacerel et
tempori ; et sic quod esset ostendens, et Dei opus in
se monstrans, etiam in his quorum genus posuit,
Christi operantis a principio testimonium non nega-
ret. Quarum omnium rerum tempus, ordo, pumerus,
dispositio vel ratio, quod fidei necessarium est, Deus

s Argumentum hoc, in quod commentatur Sedu-
lius, exstabat mendosissimum apud Sabatierium,

lege, natus ex virgine, passus in carpe, omnia in
cruce fixit : ut triumphans ea in semetipso, resur-
gens in corpore, ¢t Patris nomen Patri restituens in
filiis; sine principio, sine fine, ostendens unum sc
cum Patre esse, quia unus est. In quo Evangelio
utile est desiderantibus Deum sic prima, vel media,
vel perfecta cognoscere, ut et vocationem apostoli,
et opus Evangelii, et dilectionem Dei in carne na-
scentis, per universa legentes intelligant; atque in
©0 quo apprehensi sunt, et apprehendere expetunt,
recognoscant. Nobis enim hoc in studio argumenti
fuit, et (idem facle rei tradere, et operantis Dei in-

B telligendam diligenter esse dispositionem quarenti-

bus non tacere.
Explicit argumentum.

Vulg. vers. T. Ill, p. 1, quod nos demum nunc emen-
damus.

EJUSDEM SEDULII SCOTI

IN ARGUMENTUM SECUNDUM MATTHAUM EXPOSITIUNCULA.
(Mai., ibid.)

Inter argumentum et argumentationem hoc distat C precipua dona largitus fuerit : primum donum, fi-

quod argumentum est sensus totius orationis, argu-
mentatio vero cst argumenti elocutio verbisque com-
petentibus explicatio. In argumentis autem evange-
licis hoc precipue attendendum est quod in his et
sermonis brevitas, et sensuum clandestina subtilitas
scinfillare cernitur; unde nostrum lorpens ingenium
ex inertiz somno suscitant, et anle introitum do-
ctrine evangelice nos exercitatiores evigilantiores-
que reddunt, ne lippidulis fortasse oculis, pedibus-
que sensuum titubantibus, prata Dominica segniter
incedamus, sed illustrata mentis acie florida Christi
“rura, coruscis precedentibus lucernis, percurramus.
Quid etenim sunt argumenta evangelica, nisi quae-
¢am ceelestium thesaurorum provenientes lampades

dem; secundum, apostolatum; (tertium, virtutes
atque miracula; quartum, linguarum peritiam ;
quintum, Evangelium scribere ; sextum, ante czete-
ros evangelistas primum esse in ordine ; septimum,
martyrii gloria coronari. Notandum vero est quod
cum ipse evangelista ex tribu Levi fuisse tradatur,
hic ex Judxea fuisse refertur. Quod tripliciter intel-
ligi poterit : aut enim ex utraque tribu et Juda ct
Levi ortus est; aut, licet prosapia non sit ipse Ju-
deus, tamen ex Judma fuisse asseritur, eo quod
forte parentes ejus, quomodo et multi ex Levi tribu,
ibidem habitaverunt. Aut si neque hoc est neque ii-
lud, ex Judea Judeus ob hoc guvsxdoyxds nomina-
tur, eo quod omnes Israclitz generaliter Judi ap-

simul et aure® claves gazas rescrantes Dominicas? D pellantur.

Mattbzus ex Judza, sicut in ordine primus ponitur,
ita Evangelium in Judza primus scripsit. Primo no-
tandum quod in hujus argumenti exordio, vu cir-
camstantiz elucent, quz sunt : persona, res vel
factum, causa, tempus, locus, modus, materia. Per-
sona dignoscilur, cum ipse evangelista prop:io no-
mine Matthzus nominatur : cujus persone gens ct
origo ostenditur, cum idem Matthzus ex Judica
fuisse commemoratur. Nec parve quoque laudis
praconium ipsi persone cumulator : Matthzus nam-
que douatus interpretatur, in eo quod ei Dominus vit

Sequitur factum, hoc est Evangelium ab eodem
Mattheo conscriptum. Locus facti describitur, cum
illud Evangelium in Judea fuisse scriptum declara-
tur. Tempus Evangelli conscribendi ostenditur, cum
is Mattheus primus ante alios evangelistas suum
Evangelium scripsisse perhibetur. Causa ipsius fa-
cti manifestatur, eum subjungitur : cujus vocatio
ad Deum ex publicanis actibus fuit. Idcirco enim
tam magnificum divinumque opus scripserat, quia
ex publicanis operibus in apostolatum a Domine

“electus erat. Itaque a perversis actibus'segregatus,

ad actum evangelicum a Don.no fuit vocatus. In A generationes in ipsa genealogia posuil; quo nume-

quo et modus seu qualitas ejusdem facti latenter in-
sinuatur : quomodo enim vel qualiter, nisi ordi-
nate vel veraciter, nisique sapienter suum Evan-
gelium conseripserit, qui a vero Deo, in quo sunt
omnes thesauri sapientiz et scientie absconditi,
vocatus atque electus fuit? Porro principalis materia
conscribendi Evangelii ostenditor, cum subinfertur:
« duorum patrum in generatione Christi principia
presumens. » Non enim ab alia materia, nisi a Sal-
vatoris genealogia, exordium Evangelii sumendum
esse censuit : ut dum Christum filium et duorum
id est, David et Abraham, originaliter ostenderet,
ipsum esse intimaret qui utrisque patribus quondam
promissus fuerat. Abrahe quidem, ut: In semine
tuo benedicentur omnes tribus terre. David vero :
De fructu vemtris tui ponam super sedem tuam.
Ac ne quis dubitaret quanti meriti sint illi duo pa-
tres, quorum principia Matth®us in genealogia
Christi presumpsit, continuo exponit cum subdit :
« unius, cujus prima circnmcisio in carne; alterius,
cujus secundum cor clectio fuit. » Ex pracedenti-
bus, id est ab eo quod est principia, per syllepsim ,
principium assumendum est, atque &wxd xowol par-
ticipium, quod est praesumens, repetendum est, ut
sit sensus : unius, cujus prima circumcisio in
carne, principium presumens, alterius, cujus
secundum cor electio fuit, principium presu-
mens.

Ob quam vero causam Mattheeus Abraham et Da-
vid in genealogia Salvatoris principaliter poneret,
ostendit subdens € et ex utrisque patribus Chri-
stus. » Siquidem Christus ex utroque patre, id est
Abraham et David, secundum carnem exortus
est. Oportebat enim ut Salvator noster, qui spi-
ritnalis circumcisionis auctor esxistit, enjus fidei
dono nos ab omnibus peccatis circumcidimus, ex
Abraham, cujus prima circumcisio per fidem in
carne fuit, secundums carnem originem ducerel.
Et quomodo Deus de Deo natus est secundum di-
vinitatem, ita et rex filiusque Dei ex David rege,
cujus secundum cor electio fuit, nasceretur secun-
dum carnem. Quot autemn gendrationibus genealo-
gia Christi in multis patribus contexitur, protinus
enumerat subdens : « sicque quaternario denario
wuero triformiter posito; » et reliqua usque :
« gencrationem. » Facile est quod proloquitur. Nam
sic, id est tantum duobus patribus Abrabam et Da-
vid in fronte genealogi®' antepositis, ter xiv, idest
xLil, generationes in Dominica genealogia conti-
nentur. Alque in ipsa serie triplex ordo dignosci-
tur. Primus xav generationes ab Abraham usque
ad David. Secundus xiv generationes a David us-
que ad transmigrationem Babylonis. Postremns a
transmigratione Babylonis usque ad Chtisu’gn. Sed
hunc numerum ac temporis ordinem non sine certi
mysterii ratione Matthzus in Christi gencalogia
digessit, unde subditur, ¢ ut et numero satisface-
ret, el tempori. » Nuinero satisfecit, dum ter xiv

ro et decalogus legis et evangelica doctrina expri-
mitur. Tempori quoque satisfecit, dum Abraham
patriarcham in exordio Dominicxe genealogiz po-
suit. Nam prima mundi xias, quasi quedam in-
fautia, ab Adam usque Noe protenditur. Secunda
®las, que est wveluti ipsius mundi pueritia, a Noe
usque ad Abraham compultatur. Tertia ®tas, qu=z
est quasi florida mundi adolescentia, ab Abraham
usque ad David regem extenditur, qua quidem #tas
habilis ad generandum habetur. Ideoque ab Abra-
ham, quasi ab exordio adolescentiz mundi, Mat-
thaeus ipsas generaliones in genealogia Christi con-
gruenter enumerat, quiaipsa ®tas ad generandam
sobolem apta esse videtur.

B Sequitur : ¢ et sic quod esset ostendens, et reli-

qua usque : « non negaret. » Ob hoc przcipve ge-
nealogiam Christi Matthaus conlexuit, ut non ‘ore
tacito negaret testimonium Christi. Nam testimo-
nium perhibet de Christo, dum in ipsa genealogia
ipsum filium David et Abrah® esse testatur, et
praierca conceptionem ejus de Spiritu sancto, et
nativitatem ex Virgine, et c®tera ejusdem miracula
in suo Evangelio narrat. Qui Christus non solum
in aposlolis Novi Testamenti, suo adventu multa
divina operatur, sed a principio, id est a credendi
fide, hoc est ab Abrah®e tempore, etiam in his
patriarchis et prophetis et justis, quorum genus in
Christi genealogia Mattheeus posuit, in signis et
miraculis potentialiter operatus est. Sanctus itague
evangelista testimonium perhibere de Christo non
denegat; sed quod esset ostendens, id est, quod
a Domino ex publicanis actibus vocatus sit alque
in apostolatum electus, ostendit se apostolicum mi-
nisterium accepisse, cum testimonium perhibet de
Salvatore. Et Dei opus vel Evangelium Christi in
se Jdemonstrat, dum ipsum Evangelium non solum
Hebraicis litteris scripserit, sed etiam ut verus
apostolus aliis pradicavit. Sequitur : « quarum om-
nium rerum, » et reliqua usque : « Deus Christus
est. » Illud quod ait : « necessarium est, » per syl
lepsin ad omnia conjungendum est ut sit sensus,
quarum omnium rerum tempus necessarium est.
Ordo quoque el numerus necessarius est. Dispositio
vel ratio necessaria est. Quod autem fidei necessa-
rium est, Deus Christus est. Omnes itaque res di-
cil, cuncta que superius in hoc argumento dixe-
rat, hoc est, quod Matth:eus ex Judaza primus in Ju-
dea evangelium scripserit, quod a publicanis actibus
ad Deum vocatus sit ,quod duo principia, idest Abra-
hain et David in generatione Christi praesumpser:t,
et reliqua consimilia. Quarum ommium reruin letafus
necessarium est, id est ad dignoscendum quo ltem-
pore haec gesta sunt. Ut, verbi gratia, a tempore Abra-
bham series genealogiz Salvaloris exordium snmit,
celeraque consimilia.

Ordo quoque et numerus in supra dictis eviden-
ter cognoscuntur. Ordo, quod Matthzus in ordine
primus ante alios evangelistas ponitur. ltem quod

ipse prius publicanus, dehinc vocatus atque electus A eduxit. Hoc autem fecit, non in altorum cwlestiun

sit apostolus : nec non ef ordo in genealogia Salva-
toris cernitur, cum ab Abraham usque ad David
atque a David in transmigrationis tempus, dehine
usque ad Christum, ordinata genealogice series per-
currit. Numerus in ter replicatur, id est in xLu
generationibus elucescit. Dispositio, que signifi-
cantius ratio nominatur, abdita et occulta causa
ipgius temporis vel ordinis seu numeri intelligitur.
Nam cum subtiliter discutitur cur a tempore Abra-
bam usque ad David, dehinc a David ad transmi-
grationem, atque a transmigratione usque ad Chri-
stum, tempus et ordo ac numerus xLn generatio-
num, in genealogia Salvatoris causa mysterii dispo-
nitur, hoc solum dispositio vel ratio nominatur.
Quz prorsus omnia supradicta omnibus veritatis
amatoribus ad cognoscendum dicit esse necessaria.
Quod autem fidei nécessarium est, Deus Christus
est, ac si dicat : Si omnia supradicta de Christo
cognoscimus, necessarium est ut ea per fidem firmi-
ter credamus. Quod est autem quod credere de-
beamus? Illud profecto quod Deus Christus est, id
est, quod unigenitus Filius, qui verus et wmternus
Deus est secundum divinitatem, idem quoque Chri-
stus, id est, unctus sit oleo letitie pre participibus
suis secundum susceptain humanitatem. Nam hoc
lotum negotium in genealogia Christi Matthzus
ostendit. Quomodo autem qui verus Deus est se-

cundum divinitatem, Christus homo sit secundum

carnem, continuo explanat subdens : ¢ qui factus
est ex muliere, » et veliqua usque : « in cruce fixit. »
Nam qui omniam factor est sccundum divinitatem,
ipse homo factus est secundum nostre fragilitatis
participationem. Sed cxteri homines ex utroque
sexu fiunt; ipse vero, qui supra homines verus
Deus est, non ex virili semine, sed de superna
Spiritus Dei gratia conceptus ex muliere verus ho-
mo est factus. Et qui sue divinitatis excellentia,
summa lex supra legem est, sub lege Mosaica factus
est. ldeoque quasi legi subditus octavo die circum-
cisus est. Etquia ex muliere eum dicit esse fa-
ctum, ne ulla nuptialis copula in hoe cogitetur,
ipsum ex virgine Maria natum esse consequenter
asserit. Qui dum secundum divinitatem impassi-
bilis et immortalis existat, tamen ut nos ab ®terne
morlis passione et cruciatu eriperet, passus in
carne, spontaneam pro nobis mortem -suscepe-
rat, omnia nostra et originalia et propria peccata
in cruce figens.

Sed audisti passum in carne, audi quoque victo-
riam triumphantis gloriamque ab inferis resurgen-
tis. Nam sequitur . ¢ ut triumphans ea in semetipso, »
et reliqua usque « in filiis. » Omnia, inquit, in cruce
fixit, ut triumpharet ea, scilicet peccata peccato-
fuinque tormenla, ipsaque demonia vincens. Tunc
enim triumphator factus est, cum post passionem
suam et mortem ad inferos descendens, ipsum
qui habebat mortis “imperium sua morte detraxit,
alque caplivamm captivitatem ad SUpCEros sccum

. vel terrestrium confidens fortitudine, sed in semet-

ipso. Quo triumpho peracto, gloria resurrectionis
est ejus subsecuta. Unde ipsn resurgens in corpore

-cunctis credentibus ad vitan xternam praedesti-

na is, spem glorie resurrectionis sua prima resur-
rectione premonstravit. Sicque nomen summi pa-
tris in patribus, id est, Ecclesie pastoribus et do-
cloribus, sibi Filio quasi capiti Ecclesiz, ad sui no-
minis gloriam suamque ad imaginem restituens.
Ut quomodo ceelestis Pater natura sit Pater, sic
ejusdem Patris dono, pastores Ecclesix, per Filif
resurgeutis gratiam, spirituales Patres nominentur.
Quomodo autem nomen Patris summi, catholicae
Ecclesi Patribus qui dono superni genitoris pa-

B tres nominantur, per Filium donatum est, sic et

nomen Filii, in mullis Ecclesie filiis, per ewindem
unigenitum Filium Patri restitutum est. Nam per
Redemptoris passionem mortemque ac resurrectio-
nem, utrumgue donum Ecclesix coliatum est, ut
in Patris et Filii gratiam, multi tam patres
quam filii in Ecclesia spirituales superni muneris
largitione fiant. Sequitur : « sine principio, sine
fine, ostendens unum s¢ cum Patre esse quia unus
est. » Brevis superiorum conclusio esse videtur,
ac si aperte dicat : Cum Christus ex Yirgine sit na-
tus, passus in carne, omniaque delicta in cruce fixit,
atque ca triumphans in semetipso propria in carne
gloriose resurrexit, sicque spirituales patres et filios
in Ecclesia restituit, hisque omnibus a nullo an-
gelorum hominumque sed sola suz divinitatis po-
tentia gestis, evidentissime ostendit unum Deum se
cum Patre esse. Non quomodo carnales filii tempo-
rali spatio suis patribus sunt mtate minores; sed
sine principio, sine fine, secundum aternam divini-
latis substantiam, unus ipse Deus est cum Patre.
Quare? Quia unus est. Siquidem unicus est se-
candum naturam Patris filius. Nam caxteri fili
non natura, sed adoplione et gratia, filii Dej
nominautur. Hic vero unus est natura Filius.
Itaque decursa secundum Matthzum Evangelii
periocha, sequitur totins argumenti anacephaleosis,
id est recapitulatio, qua conseripti Evangelii utilitas
ostenditur ¢« In quo Evangelio utile est, » et re-
liqua usque: « recognoscant. » In ipso Evangelio,
in doctrina scilicet evangelica, tria quaxdam utilia
essc ad cognoscendum asserit. Id est vel prima,
vel media, vel perfecta: et que sunt illa prima,
media et perfecta, protinus exponit dicens : « ut
et vocationem apostoli et opus Evangelii, » et rcliqua.
Primo namque Mattheus ex publicanis actibus a
Domino vocatus est ut esset apostolus. Secundo
Christi Evangelium ab eodem est conscriptum, in
quo prorsus opere donum perfectz dilectionis Dei
in carne nascenlis erga humanum genus, per uni-
versa dicta et facta Dominica, quilibet studiose le-
genles intelligere possunt. Sicque in eodem Kvan-
gelio ipsum charitatis donum in quo a Dco appre-
hensi sunt atque electi, ipsique tolo mentis ardore

Deum fontem dilectionis apprehendere expetunt, 4 composuimus. Prima causa est ut nos facte, id est,

legendo et perscrutando recognoscant. Licet et aliter
prima et media et perfecta intelligi possunt, id est
quzque in doctrina evangelica, utilia, utiliora atque
utilissima. Ut, verbi gratia, conjugium,. viduitas,
virginitas, que per tricesimum el sexagesimum
alque centesimum fructum allegorice designantur.
Aliter prima sunt ea que in Evangelio a conce-
ptione Domini (Cod., ac receptione Deum ] usque
ad ejus baptismum narrantur. Media, qua a ba-
ptismo usque ad imminens passionis tempus in eo-
demn Evangelio continentur. Perfecla, que in ullimis
Evangelii partibus de ejus passione morteque ac
resurrectione conscribuntur. Sequitur: ¢« nobis enim
hoc in studio argumenti fuit, » et reliqua usque :

cujushibet geske rei, et in Evangelio per Mattheum
narratz, fidem, hoc est, simplicem veritatem rerum
gestarum , brevi sermone a genealogia Salvatoris
usque ad ejusdem triumphum resurrectionis, sum-
matim hoc argumento monstraremus. Secunda causa
est ut illud non taceremus, sed potius lectores hoc
argumento admoneremus, quod in omnibus quz in
Evangelio de dictis et factis Dominicis narrantur,
operantis Dei mirabilis dispositio a piis quibusdam
Deumnque desiderantibus diligenter intelligenda sit.
Nam in arguraentis utrumque necessariuwm est it
et fides rei dubie efficiatur, et certa rerum intelli-
gentia monstretur, quia fidei rerum gestarum intel-
ligentia necessaria est : non enim sullicit credere,

« non tacere. » Quia argumentum est oratio, rei du- B nisi etiam intelligatur quod creditur.

bie faciens fidlem, ob duas causas hoc argumentum

Ezxplicit in argumentum secundum Matthaum.

ARGUMENTUM IN MARCUM.

(Mai., ibid.)

Marcus evangelista, Dei et Petri in baptismate
filius atque in divino scrmone discipulus, sacerdo-
tium in Israel agens, secunlum carnem Levita,
conversus ad fidem Christi Evangclium in Italia
scripsit, ostendens in eo quid et generi suo deberet
et Christo. Nawm initium principii in voce prophetica
exclamationis instituens, ordinem Levitice electio-
nis ostendit, ut predicans Joannem predestinatum
filium Zacharize, in voce angeli annuntiantis emis-
sum, non solum Verbum caro factum, sed et cor-
pus Domini in omnia per verbum divin® voc's ani-
malum initio evangelicx predicationis ostenderet :
tl qui haee legens sciret, cui initium carnis in Deo
el Jesu advenientis habitaculum caro deberet
agnoscere, atque in s¢ verbum vocis, quod in con-
souantibus perdiderat, inveniret. Denique et per-
fecti Evangelii opus intrans, et a baptismo Domini
priedicare Deum inchoans, non laboravit, nativi-
tatem carnis, quam in prioribus viderat, dicere ;

sed totus in primis cxpositionem deserti, jejunium
numeri , tentationem diaboli, congregationem bes-
tiarum, et ministerium protulit angelorum : ut in-
stituens nos ad intelligendum, ac singula in brevi
compingens, nec auctoritatem facte rei deimeret,
et perficiendo operi plenitudinem non negaret. De-
nique amputasse sibi post fidlem pollieem dicitur,
ut sacerdotio reprobus haberctur. Sed tantum con-
sentiens fidei preedestinata potuit electio, ut nec
sic in opere verli perderet quod prinus meruerat
in genere. Nam Alcxandriz episcopus fuit, cujus
per singula opus scire , Evangelii in se dicta dispo-
nere, et disciplinam in se legis agnoscere, et divi-
pamin carne Domini intelligere naturam, quz in
nos primum requiri, dehine inquisita volumus
agnosci, habentes mercedem exhortationis : quo-
niam qui plantat, et qui rigat, unum sunt; qui
autent incrementum priestat, Deus e:1.
Eaplicit argumenium.

EJUSDEM SEDULII SCOTI

INCIPIT EXPLANATIUNCULA IN ARGUMENTUM SECUNDUM MARCUM.

Hoc argumentum genus officiumque et electionem D interpretatur. « Dei et Petri in baptismate filius

Murci evangeiiste prima sui parte declarat, secunda
mtentionem ejusdem evangeliste in scribendo
Christi Evangelio ostendit, tertia ipsius Marci epi-
scopatus dignitatem cum laudis praeconio describit.
Postremo qualiter per singula ipsum opus evange-
licum intelligere debeamus adinonet. Itaque nomen
et officium ijpsius person® in argumenti fronte
ponitur, cum Marcus evangelista ipse designatur.
« Marcus evangelista : » Marcus Hebrzo sermone
excelsus dicitur ; evangelista Grece lona nuntians

atquein divinosermone discipulus. » Ob hoc excelsus
merito et evangelista fieri promeruit, quia divina
prastante gratia prius baptismate in Christo rena-
tus, in divina sapientia instructus est. Sic autem
distinguendum est, ut primo pronuntictur ¢ Marcus
evangelista, » ac deinde subinferatur: « Dei et Petri
in baptismate filius. » Marcus filius Dei est in ba-
ptismate, quia baptismatis fonte in Dco renatus, per
adoptionis gratiam Filius Dei eflicitur. Filius Petri
in baptismate esse dicitur, quia ab ipso baptizatus



